
အလှပြင်ဆိုင် ပိုင်ရှင်များအတွက် အချက်အလက်များ 

ခြုံငုံ သုံးသပ်ချက် 
 

လက်သဲအလှပြင် လုပ်ငန်းကို တရား ဥပဒေနှင့် မညီညွတ်သည့် ဆောင်ရွက်ချက်များ နှင့် ဘေးကင်း လုံခြုံမှု မရှိသော လုပ်ငန်းခွင် အခြေအနေများကို 
ပြင်ဆင် ကာကွယ်ခြင်းဖြင့် နယူးယောက် ပြည်နယ်တွင် ပြုပြင်ပြောင်းလဲရန် အဖက်ဖက်မှ ကြိုးပမ်းဆောင်ရွက်မည့် အကြောင်းကို 
ပြည်နယ်အုပ်ချုပ်ရေးမှူး Andrew M. Cuomo က 2015ခုနှစ် မေလတွင် ကြေငြာခဲ့ပါသည်။ ပြည်နယ် အုပ်ချုပ်ရေးမှူး Cuomo သည် အလုပ်သမား 
ရေးရာဌာန၊ ပြည်နယ်ရေးရာဌာနနှင့် ကျန်းမာရေးဌာနတို့မှ ကိုယ်စားလှယ်များ ပါဝင်သော ဌာနစုံ အထူးလုပ်ငန်းအဖွဲ့ကို ပြုပြင်ပြောင်းလဲမှုများအား 
အောင်မြင်အောင် ဆောင်ရွက်ရန် ဖွဲ့စည်းခဲ့ပါသည်။ ၎င်းတွင် နားလည်ရလွယ်သော ဥပဒေ တစ်စုံ၊ အရေးပေါ် စည်းမျဉ်းအသစ်များ၊ အုပ်ချုပ်ရေးဆိုင်ရာ 
ပြောင်းလဲမှုများနှင့် လုပ်သားများ၊ လုပ်ငန်းများနှင့် ပြည်သူများကို ပညာပေးရန် ၎င်းတို့ရှိသည့် နေရာအထိ ရောက်အောင်သွား၍ စည်းရုံး လှုံ့ဆော်မှုများ 
ပါဝင်ပါသည်။  
 

အောက်ပါ အချက်အလက်များသည် လက်သဲအလှပြင် လုပ်ငန်းတွင် လုပ်ငန်းရှင်တစ်ဦးအနေဖြင့် သင့်တွင်ရှိသော တာဝန်များကို နားလည်နိုင်ရန် 
သင့်အား ကူညီပေးပါလိမ့်မည်။ သင့်တွင် သိလိုသည်များရှိပါက အထူးလုပ်ငန်းအဖွဲ့ အရေးပေါ်လိုင်း။ 888-469-7365 သို့ ဆက်သွယ်ပါ။ 
 

လက်သဲအလှပြင်ခန်း တစ်ခန်းကို မည်သို့ စတင်ရမည် 
 

လုပ်ငန်းလိုင်စင်တစ်ခု ရယူရန် သင်သည် အနည်းဆုံး 18 နှစ် ပြည့်ပြီးသူ ဖြစ်ရပါမည်။ မည်သည့် အနည်းဆုံး လိုအပ်သည့် ပညာအရည်အချင်း 
သို့မဟုတ် စာမေးပွဲတို့မှ မရှိပါ။ လုပ်ငန်းများသည် အာမခံ သို့မဟုတ် ကတိဝန်ခံချက် စာချုပ် ရယူရန် လိုအပ်ပြီး ပြည့်စုံအောင် ဖြည့်စွက်ထားသည့် 
လျှောက်လွှာကို ကျသင့်ငွေ ($60) နှင့်အတူ ပြည်နယ် လိုင်စင် ဝန်ဆောင်မှုများဌာနသို့ တင်သွင်းရပါမည်။ မည်သည့်အရာများသည် လိုင်စင် 
တရားဝင်ယူရန်လိုပြီး မည်သည်တို့က မလိုအပ်သည်ဆိုသည်ကို လျှောက်ထားသူများအားလုံး သေချာစွာ သိရှိစေရန် လိုင်စင်လျှောက်လွှာကို မကြာမီ 
ရှင်းလင်းတင်ပြမည် ဖြစ်ပါသည်။ လုပ်ငန်းတစ်ခုစတင်ရန် အတွက် ထပ်မံသိရှိရန် လိုအပ်သည်များကို အွန်လိုင်းတွင် ရနိုင်ပါသည်။ 
www.ny.gov/services/start-business-new-york-state. 
 

နယူးယောက်ပြည်နယ်ရှိ အလှပြင်ခန်းများအတွက် စည်းမျဉ်း အသစ်များ 
 

ပစ္စည်းကိရိယာ လိုအပ်ချက်များ 
2015 ခုနှစ် ဇွန်လ 15 ရက်နေ့မှ စတင်၍ အောက်ပါ ပစ္စည်း ကိရိယာများကို အလုပ်လုပ်ရာ နေရာတစ်ခုစီတိုင်းတွင် သင်ထားရှိရန် လိုအပ်ပြီး 
ဝန်ထမ်းများ တောင်းခံလာသည့်အခါ အခကြေးငွေ မယူပဲ ပေးရန်လိုအပ်ပါသည်။  
 

• အသက်မွေးဝမ်းကြောင်း လုပ်ငန်းတွင် လုံခြုံစိတ်ချရမှုနှင့် ကျန်းမာရေးဆိုင်ရာ အမျိုးသားသိပ္ပံမှ အတည်ပြုပေးထားသော ကောင်းမွန်စွာ 
တပ်ဆင်နိုင်သည့် N-95 သို့မဟုတ် N-100 အသက်ရှူကိရိယာ တစ်ခုစီကို အလုပ်နေရာကို အသုံးပြုသူ တစ်ဦးချင်းစီအတွက် 
ထားပေးရပါမည်။ ဝန်ထမ်းများအားလုံးသည် လက်သဲများအား ပြောင်လက်အောင် တိုက်နေစဉ် သို့မဟုတ် ဖြည့်နေစဉ် သို့မဟုတ် 
အက်ခရီးလစ် လက်သဲ ပေါင်ဒါကုို သုံးနေစဉ်တွင် ထိုအသက်ရှူကိရိယာများကို ရယူ သုံးစွနဲိုင်ခွင့် ရှိရပါမည်။ 

• နိုက်ထရွို င်း သို့မဟုတ် နိုက်ထရွို င်း လက်အိပ်နှင့် မတည့်သော ဝန်ထမ်းများအတွက် အခြား အလားတူ ရေစိမ့်ဝင်နိုင်ခြင်း မရှိသည့် 
အထည်အသား တစ်မျိုးဖြင့် ပြုလုပ်ထားသော လက်အိပ်များ။ သင့်တွင် လုံလောက်သော လက်အိတ် အရေအတွက်ရှိရန် လိုအပ်ပါသည်။ 
သို့မှသာ လက်သဲ ပညာရှင်တိုင်းသည် ဖောက်သည် တစ်ဦးစီအတွက် လက်အိတ်အသစ် တစ်စုံစီကို အသုံးပြုနိုင်မည် ဖြစ်ပါသည်။ 
အန္တရာယ်ရှိနိုင်သော ဓါတုပစ္စည်းများ သို့မဟုတ် စွန့်ပစ် ပစ္စည်းများကို ကိုင်တွယ်ဆောင်ရွက်သောအခါ၊ သန့်ရှင်းရေး ဆောင်ရွက်သောအခါ 
သို့မဟုတ် လက်သည်းအလှပြင်သူ၏ အရေပြားကို ထိခိုက်သွားစေနိုင်သည့် မည်သည့် ဝန်ဆောင်မှုကိုမဆို ဆောင်ရွက်ရာတွင် 
ဝန်ထမ်းများအားလုံးသည် လက်အိတ်များ ဝတ်ထားရန် လိုအပ်ပါသည်။ 

• မျက်လုံးကို ကာကွယ်ပေးသည့် ပစ္စည်း။ အန္တရာယ်ရှိနိုင်သော ဓါတုပစ္စည်းများကို ပြင်ဆင်၊ ရွှေ့ပြောင်း သို့မဟုတ် 
သွန်လောင်းချသည့်အခါများတွင် တွင် ဝန်ထမ်းများအားလုံးသည် မျက်လုံး အကာအကွယ်များ ရယူ တပ်ဆင် သုံးစွဲနိုင်ခွင့် ရှိရပါမည်။ 



 အလှပြင်ဆိုင် ပိုင်ရှင်များအတွက် အချက်အလက်များ 
 

 
  

စည်းမျဉ်း အသစ်များ (အဆက်) 
 

ဖေါ်ပြထားပေးရန် လိုအပ်ချက်များ  
ဝန်ထမ်းများနှင့် ဖောက်သည်များ အလွယ်တကူ မြင်သာသောနေရာတွင် “ရပိုင်ခွင့် ဥပဒေ မူကြမ်း” ကို ကပ်ထားပေးရန် လိုအပ်ပါသည်။ ဆိုင်းဘုတ်ကို 
ရလျှင်ရခြင်း သင့်ထံ ပို့ပေးမည်ဖြစ်ပြီး ပြည်နယ်ရုံးများ၏ ဌာများ အားလုံးတွင်နှင့် အွန်လိုင်းတွင် အခမဲ့ ကပ်ထား၊ တင်ထားပေးမည် ဖြစ်ပါသည်။ 
 

လေဝင်လေထွက်ဆိုင်ရာ လိုအပ်ချက်များ 
အလှပြင်ဆိုင်နှင့် အလုပ်နေရာများတွင် ကောင်းမွန်စွာ လေဝင်လေထွက် ရှိသည်ကို သေချာစေရန် လိုအပ်ချက် အသစ်များကို ဖေါ်ဆောင်ထားပါသည်။ 
ထိုလိုအပ်ချက်များကို အကောင်အထည် ဖေါ်ဆောင်ပြီးသည့်အခါ အပိုဆောင်း အချက်အလက်များကို ထပ်မံ ပေးပို့ပါမည်။ 
 

ချိုးဖေါက်မှုအတွက် သတိပေးစာများ 
အကယ်၍ သင်သည် လိုင်စင်ရမထားသော ဆောင်ရွက်ချက် တစ်ခုနှင့် ပတ်သက်၍ ချိုးဖေါက်မှုအတွက် သတိပေးစာ တစ်စောင် ရရှိထားပါက 
မိတ္တူတစ်စောင်ကို ချက်ချင်းကပ်ထားရန် လိုအပ်ပါသည်။ ထိုသတိပေးစာကို သင့်လုပ်ငန်း၏ မျက်နှာစာရှိ ပြူတင်းပေါက်၊ အဝင်တံခါး သို့မဟုတ် 
အပြင်ဘက် နံရံပေါ်တွင် ကပ်ထားရန် လိုအပ်ပါသည်။ ၎င်းသည် အဝင်တံခါးမှ ငါးပေအတွင်းတွင် ရှိရန်လိုပြီး ဒေါင်လိုက်အမြင့်မှာ မြေကြီး သို့မဟုတ် 
ကြမ်းပြင်မှ အနည်းဆုံး လေးပေမှ ခြောက်ပေအထိ ရှိရန် လိုအပ်ပါသည်။ ပြည်နယ်ရေးရာဌာနမှ ခွင့်ပြုချက် မရပဲချိုးဖေါက်မှုအတွက် သတိပေးစာကို 
ဖယ်ရှားခြင်း မပြုလုပ်ရပါ။ 
 

ကတိဝန်ခံချက် စာချုပ် သို့မဟုတ် တာဝန်ယူမှုအာမခံ 
သင်သည် အောက်ပါ ပမာဏများအတိုင်း အကျုံးဝင်သည့် တာဝန်ယူမှုအာမခံကို ရယူထားရပါမည်။ 

• ဖြစ်ပွားမှု တစ်ခုခြင်းအတွက် အနည်းဆုံး $25,000 နှင့် စုစုပေါင်း ဖြစ်ပွားမှု အားလုံးအတွက် $75,000 အထိ မတော်တစ်ဆ ဖြစ်မှုနှင့် 
အတတ်ပညာဆိုင်ရာ အာမခံတာဝန်ယူမှု အာမခံ 

• အထူး လက်သဲဝန်ဆောင်မှုပေးသည့် ဝန်ထမ်းများ အတွက် တရားဝင် လုပ်အားခ အာမခံ။ 
a) အကယ်၍ အချိန်ပြည့် အထူး လက်သဲဝန်ဆောင်မှုပေးသည့် ဝန်ထမ်း နှစ်ဦးမှ ငါးဦးအထိ သင်ခန့်ထားပါက အနည်းဆုံး $25,000 
b) အကယ်၍ အချိန်ပြည့် အထူး လက်သဲဝန်ဆောင်မှုပေးသည့် ဝန်ထမ်း ခြောက်ဦးမှ ဆယ်ဦးအထိ သင်ခန့်ထားပါက အနည်းဆုံး 

$40,000  
c) အကယ်၍ အချိန်ပြည့် အထူး လက်သဲဝန်ဆောင်မှုပေးသည့် ဝန်ထမ်း 11 ဦးမှ 25 ဦးအထိ သင်ခန့်ထားပါက အနည်းဆုံး $75,000  
d) အကယ်၍ အချိန်ပြည့် အထူး လက်သဲဝန်ဆောင်မှုပေးသည့် ဝန်ထမ်း 26 ဦး သို့မဟုတ် ထို့ထက်ပိုသော ပမာဏ အထိ 

သင်ခန့်ထားပါက အနည်းဆုံး $125,000  
 
တာဝန်ယူမှုအာမခံကို အောက်ပါတို့အာုး ဝယ်ယူခြင်းဖြင့် ရရှိန်ိုင်ပါသည်။ 

• နယူးယောက်ပြည်နယ်ရှိ ပြည်သူများအတွက် ကတိဝန်ခံချက်စာချုပ်တစ်ရပ် 
• မတော်တစ်ဆ ဖြစ်မှုနှင့် အတတ်ပညာဆိုင်ရာ အာမခံတာဝန်ယူမှု သို့မဟုတ် အထွေထွေ တာဝန်ယူမှု အာမခံ၊ သို့မဟုတ် 
• တာဝန်ယူနိုင်မှု ပမာဏများ ကျေနပ်ဖွယ်ရိ်ှသည်အထိ ဖေါ်ပြပါ ရွေးချယ်စရာများကို ပေါင်းစပ်၍ ရွေးချယ်နိုင်ပါသည်။ 

 
တာဝန်ယူမှုအာမခံ အထောက်အထားကို သင့်လုပ်ငန်းတွင် ထားရှိရန် လိုအပ်ပြီး လုပ်ငန်း ဖွင့်ထားချိန်အတွင်းတွင် ဝန်ထမ်းများအားလုံး ရယူ 
ကြည့်ရှုနိုင်ရန် ထားပေးရပါမည်။ 
 
 



 အလှပြင်ဆိုင် ပိုင်ရှင်များအတွက် အချက်အလက်များ 
 

 
  

မည်သို့ လိုက်နာနိုင်ပါသနည်း 
အကယ်၍ သင်သည် ချိုးဖေါက်မှု တစ်ခုအတွက် ရည်ညွှန်းခံရပါက စုံစမ်းစစ်ဆေးသူသည် သင်နားမလည်သည့် မည်သည့်ချိုးဖေါက်မှုကိုမဆို ရှင်းပြပါမည်။ ချိုးဖေါက်မှုကို 
ပြေပျောက်စေရန် သင်မည်သည်တို့ကို ဆောင်ရွက်ရန် လိုသည် ဆိုသည်ကိုလည်း သူ သို့မဟုတ် သူမက ရှင်းပြပါလိမ့်ဦးမည်။ အကယ်၍ သင်အင်္ဂလိပ်လို မပြောပါက 
စကားပြန်သည် သင့်အား စုံစမ်းစစ်ဆေးသူပြောသည်များကို နားလည်စေရန် ကူညီပေးပါမည်။ 
 
အထူးလုပ်ငန်းအဖွဲ့ အရေးပေါ်လိုင်း 888-469-7365 သို့ ကြိုတင်ဆက်သွယ်ခြင်းဖြင့် သင့်လုပ်ငန်းသည် စည်းကမ်းလိုက်နာပြီး ဖေါက်ဖျက်မှုများကို ရှောင်ရှားနိုင်သည့် 
လုပ်ငန်းတစ်ခု ဖြစ်လာစေရန် ကျွန်ုပ်တို့ ကူညီပေးနိုင်ပါသည်။ 
 
 

သင့်လျော်သော လုပ်အားခများ 
 
သင်သည် သင့်ဝန်ထမ်းများအား ၎င်းတို့ အလုပ်လုပ်သည့် နာရီတိုင်းအတွက် လုပ်အားခပေးရပါမည်။ ထိုလုပ်အားခတွင် အပတ်စဉ် 
တွက်ချက်ပြီး (တစ်ပတ်လျင် အလုပ်ချိန် နာရီ 40 ထက်ကျော်ပါက) အချိန်ပိုလုပ်အားခလည်း ပါဝင်ရပါမည်။ 
 
အကယ်၍ ၎င်းတို့သည် ဆုကြေးငွေ ရပြီး ထိုဆုကြေးငွေသည် အနည်းဆုံး $2.15/နာရီ ရှိပါက ၎င်းတို့သည် အနည်းဆုံး။ 
ရက်သတ္တပတ်၏ ပထမ နာရီ 40 အတွက် $6.60/နာရီနှင့် တစ်ပတ်လျင် နာရီ 40 ထက်ပိုသော အချိန်တိုင်းအတွက် $10.98/နာရီ 
လုပ်အားခ ရသင့်ပါသည်။ 
 
အကယ်၍ ၎င်းတို့သည် ဆုကြေးငွေ ရပြီး ထိုဆုကြေးငွေသည် အနည်းဆုံး $1.30/နာရီ ရှိပါက ၎င်းတို့သည် အနည်းဆုံး။  
ရက်သတ္တပတ်၏ ပထမ နာရီ 40 အတွက် $7.45/နာရီနှင့် တစ်ပတ်လျင် နာရီ 40 ထက်ပိုသော အချိန်တိုင်းအတွက် $11.83/နာရီ 
လုပ်အားခ ရသင့်ပါသည်။ 
 
အကယ်၍ ၎င်းတို့သည် ဆုကြေးငွေ မရပါက ၎င်းတို့သည်။ 
ရက်သတ္တပတ်၏ ပထမ နာရီ 40 အတွက် $8.75/နာရီနှင့် တစ်ပတ်လျင် နာရီ 40 ထက်ပိုသော အချိန်တိုင်းအတွက် $13.13/နာရီ 
လုပ်အားခ ရသင့်ပါသည်။ 
 
သတိချပ်ရန်မှာ။ အထက်ဖေါ်ပြပါ ကိန်းဂဏန်းများသည် အနည်းဆုံးအတွက် ဖြစ်ပါသည်။ ဥပမာ အကယ်၍ ဝန်ထမ်းတစ်ဦးသည် 
တစ်နာရီအတွက် လုပ်အားခ $8.75 ထက် ပို၍ လုပ်အားခ ရပါက ၎င်းအတွက် အချိန်ပိုလုပ်အားခသည် ထိုပိုများသောနှုန်း၏ 1.5 ဆ 
ရှိရပါမည်။ အကယ်၍ တစ်နာရီအတွက် လုပ်အားခ $8.75 ထက် နည်းပါက ၎င်းအတွက် အချိန်ပိုလုပ်အားခသည် တစ်နာရီလျင် 
$13.13 အနှုတ် ရရှိသော ဆုကြေးအတွက် ပြန်အမ်းငွေ ပမာဏ ဖြစ်ပါသည်။ 
 
အကယ်၍ သူ သို့မဟုတ် သူမသည် တစ်ပတ်လျင် တစ်နာရီအတွက် $1.30 ထက် နည်းသော ပမာဏသာ ဆုကြေးငွေ ရပါက သင်သည် 
ဆုကြေးအတွက် ပြန်အမ်းငွေကို အချိန်ပိုလုပ်အားခ ပမာဏထမှဲ နှုတ်ယူခွင့် မရှိပါ။ 
 

အရေးကြီးသည်မှာ။ သင်သည် ဝန်ထမ်းများထံမှ ဆုကြေးငွေ သို့မဟုတ် လုပ်အားခများကို ယူခြင်း သို့မဟုတ် 
၎င်းတို့ကို အနည်းဆုံး ပေးရမည့် လုပ်အားခထက် လျှော့ပေးခြင်းတို့ မည်သည့်အခါမျှ မပြုလုပ်သင့်ပါ။ 
အလုပ်လျှောက်ရန်၊ အလုပ်တစ်ခုရရန်၊ သင်တန်းတက်ရန် ၊ အပြစ်ပေးရန်၊ ပျက်စီးမှုအတွက် သို့မဟုတ် အခြား 
မည်သည့် အကြောင်းများကြောင့် မဆို ဝန်ထမ်းများသည် မည်သည့်အခါမှ အခကြေးငွေ ပေးရန် မလိုသင့်ပါ။ 



 အလှပြင်ဆိုင် ပိုင်ရှင်များအတွက် အချက်အလက်များ 
 

 
  

ကုန်ကျစရိတ် မရှိသော လုပ်ငန်း ဝန်ဆောင်မှုများ 
 

နယူးယောက် ပြည်နယ်သည် စီးပွားရေး လုပ်ငန်းများကို ဥပဒေနှင့် စည်းမျဉ်းစည်းကမ်းများကို လိုက်နာနိုင်ရန် ကူညီပေးလျက် ရှိပါသည်။ သင်၏ စီးပွားရေး လုပ်ငန်းကို 
အချိန်နှင့် ငွေကုန်ကြေးကျ သက်သာစေမည့် ကုန်ကျစရိတ်မရှိသော လုပ်ငန်း ဝန်ဆောင်မှုများကို ကမ်းလှမ်းဆောင်ရွက် ပေးလျက် ရှိနေပါသည်။ ကူညီမှုများကို 
ဘာသာစကားမျိုးစုံဖြင့် ရရှိနိုင်ပြီး ကျွန်ုပ်တို့၏ ဝန်ထမ်းများသည် သင့်၏ အောက်ပါ မကျေနပ်ကြောင်းတိုင်ကြားမှုများကို သေချာအောင်ကူညီဆောင်ရွက်ပေးနိုင်ပါသည်။ 

• ဝန်ထမ်းများ၏ လျော်ကြေး၊ မသန်မစွမ်းဖြစ်မှုနှင့် တာဝန်ယူမှုအာမခံ  
• အလုပ်လက်မဲ့ အာမခံ 
• လုပ်ငန်းလိုင်စင်နှင့် အသိအမှတ်ပြုကြောင်း လိုအပ်ချက်များ  
• သင့်လုပ်ငန်းတွင် ခင်းကျင်း ပြသထားရန် လိုအပ်ကြောင်း ပြဌာန်းထားသော ပိုစတာများ 
• နိုင်ငံခြားရေး ဝန်ကြီးဌာန၊ အခွန်နှင့် ဘဏ္ဌာနှင့် အခြား လိုအပ်သော စာရွက်စာတမ်းများ 
• လုံခြုံရေးနှင့် ကျန်းမာရေး ဥပဒေများ 

o ရုံးတွင်းရှိ အကြံပြု အစီအစဉ်သည် စည်းကမ်း ချိုးဖေါက်မှုများကို ထောက်ပြနိုင်ရန် အခမဲ့ လုံခြုံရေးနှင့် ကျန်းမာရေး စစ်ဆေးမှုများကို 
ဆောင်ရွက်ပေးသည့်အတွက် စီးပွားရေး လုပ်ငန်းအနေဖြင့် ရှိနေသည့် ပြဿနာများကို ပြုပြင်ဖြည့်ဆည်းပေးနိုင်ကာ ပြစ်ဒဏ်များကို 
ရှောင်ရှားနိုင်မည် ဖြစ်ပါသည်။ 

o ပြည်နယ် ယူနီဖေါင်း၊ သန့်ရှင်းရေး၊ စက်မှုလုပ်ငန်းနှင့် စက်ပစ္စည်းကုဒ်များ အပါအဝင် လက်တွေ့ အသုံးပြုနိုင်သော ဝန်ထမ်းများအတွက် 
ကာကွယ်ရေးနှင့် စည်းမျဉ်းစည်းကမ်းများကို သင်နားလည် သဘောပေါက်ပြီး လိုက်နာနိုင်ရန်လည်း ကျွန်ုပ်တို့ ကူညီပေးနိုင်ပါသည်။  

 

စီးပွားရေး ဆိုင်ရာ အသိဥာဏ် 
ပြည်နယ်၏ အလုပ်သမားဌာနသည် သင့်ဧရိယာ၏ အလုပ်သမားဈေးကွက်၊ လုပ်ခများနှင့် အလုပ်အကိုင်များတို့နှင့် ပတ်သက်သော ဒေတာများကို သင့်အားပေးနိုင်ကာ 
၎င်းတို့သည် သင့်စီးပွားရေး လုပ်ငန်းကို အောင်မြင်အောင် ကူညီနိုင်ပါသည်။ 
 

အလုပ်ကြော်ငြာခြင်းနှင့် ဝန်ထမ်း ရှာဖွေခန့်ထားရာတွင် သင့်လိုအပ်ချက်များနှင့် ကိုက်ညီအောင် ကူညီပေးမှု 
သင့်အလုပ်များကို Jobs Express (www.jobs.ny.gov) ����� New York State Job Bank (www.newyork.us.jobs) တို့တွင် အခမဲ့တင်ပါ။ သင်သည် 
အလုပ်များကို တိုက်ရိုက်တင်နိုင်သလို စီးပွားရေး ဝန်ဆောင်မှု ဝန်ထမ်းများ၏ အကူအညီကိုလည်း ယူနိုင်ပါသည်။ သို့မဟုတ် ကျွန်ုပ်တို့၏ indexing feature ကိုသုံးကာ 
နေရာလပ်များကို သင့် ဝက်ဘ်ဆိုဒ်မှလည်း တိုက်ရိုက် ကူးယူနိုင်ပါသည်။ 
 

အရည်အသွေး ပြည့်ဝသော ဝန်ထမ်းများကို ရှာဖွေခြင်း 
နယူးယောက်ပြည်နယ်၏ သင့်လိုအပ်ချက်များနှင့် ကိုက်ညီအောင် ဆောင်ရွက်ပေးထားသော ဝန်ထမ်းရှာဖွေ ခန့်ထားမှု အထောက်အကူသည် သင့်အား 
အရည်အသွေးရှိသည့် ဝန်ထမ်းများ ရှာဖွေရာတွင် ကူညီပေးနိုင်ပါသည်။ ကျွန်ုပ်တို့အား အလုပ်အကြောင်း ဖေါ်ပြချက်၊ ကျွမ်းကျင်မှုများနှင့် အလိုရှိသည့် စွမ်းရည်များကို 
ပေးပါက ဖြစ်နိုင်ခြေအရှိဆုံး အကောင်းဆုံးသူကို ကျွန်ုပ်တို့ သင့်အား ရှာဖွေပေးပါမည်။ ဝန်ထမ်း ငှားရမ်းပွဲများကိုလည်း ကျွန်ုပ်တို့၏ အဆောက်အဦးတွင် အခမဲ့ 
ကျင်းပနိုင်သလို သင့်စီးပွားရေး လုပ်ငန်း ဆောင်ရွက်ရာ နေရာတွင်လည်း ကျင်းပနိုင်ပါသည်။ ထိုသို့ဆောင်ရွက်ခြင်းသည် သင့်အား အရည်အသွေးရှိသည့် 
လုပ်ငန်းအတွက် သင့်တော်သူများကို မျက်နှာခြင်းဆိုင် တွေ့နိုင်ရန် အခွင့်အလမ်းများ ပေးနိုင်ပါသည်။ 
 

လူသား ရင်းမြစ်များဆိုင်ရာ ဝန်ဆောင်မှုများ 
လူသား ရင်းမြစ်များနှင့် ပတ်သက်၍ အကူအညီလိုပါသလား။ သင့်လုပ်ငန်းနှင့် ကိုက်ညီအောင် ပြုလုပ်ထားသည့် ထိရောက်သော ငှားရမ်းမှု လုပ်ငန်းစဉ်ကို တီထွင် 
အကောင်အထည်ဖေါ်ရန် ကျွန်ုပ်တို့ ကူညီပေးနိုင်ပါသည်။ ဝန်ဆောင်မှုများတွင် အောက်ပါတို့ ပါဝင်ပါသည်။  

• သင်၏ အလုပ်အကြောင်း ဖေါ်ပြချက်နှင့် ဝန်ထမ်းလက်စွဲကို ပြန်လည်သုံးသပ်/ရေးသားခြင်း  
• စွမ်းဆောင်မှု ဆန်းစစ်ချက်များနှင့် ကိုယ်ရေးကိုယ်တာ ပေါ်လစီများကို ဖေါ်ဆောင်ခြင်း  
• ဝန်ထမ်းသစ်များအတွက် လုပ်ငန်းခွင်နှင့် မိတ်ဆက်ပွဲများ ဖန်တီးပေးခြင်း  
• အလုပ်အတွက် လူတွေ့စစ်ဆေးမှု နည်းလမ်းများကို ကျွမ်းကျင်မှုနှင့် လေးစားလိုက်နာမှုတို့အတွက် ပြန်လည် မွမ်းမံပြင်ဆင်ခြင်း  
• ဝန်ထမ်း အပြောင်းအလဲကို စိစစ်ခြင်း  
• လုပ်အားခ/နာရီ နှင့် လုံခြုံရေး/ကျန်းမာရေး ဆိုင်ရာ စည်းမျဉ်းစည်းကမ်းများ ကို သင်လိုက်နာနိုင်ရန် အလုပ်သမား ဥပဒေများကို သင့်အား ရှင်းပြခြင်း 

လက်သဲ အလှပြင်ဆိုင် လုပ်ငန်းများအတွက် ထပ်လောင်းကူညီမှု 
အထက်ဖေါ်ပြပါ လုပ်ငန်းဝန်ဆောင်မှုများ အကြောင်းနှင့် ပတ်သက်၍ ထပ်မံ သိရှိလိုပါက သို့မဟုတ် လုပ်ငန်းတစ်ခု အနေဖြင့် သင်၏ 
တာဝန်ရှိမှုများအကြောင်းနှင့် ပတ်သက်၍ သိလိုသည်များရှိပါက ကျေးဇူးပြု၍ အထူးလုပ်ငန်းအဖွဲ့ အရေးပေါ်လိုင်း 888-469-7365 
သို့ခေါ်ဆိုပါ။ 


